
                                                                        Әзерләде: Бадгиева Резеда Габделхак кызы, 

                                                                                      Балтач муниципаль  районы 

                                                                                        Салавыч күппрофильле лицее, 

                                                                                    биология-химия укытучысы

2021 ел
«Үсемлекләр классификациясе» бүлеген йомгаклау дәресе

(VI сыйныфта биология дәресе)

Максат: укучыларның «Үсемлекләрнең классификациясе» дигән тема буенча алган белемнәрен ныгыту, табигый фәнни функциональ грамоталылыкны үстерү, үсемлекләр семьялыкларын танып-белүгә, табигать байлыкларына сакчыл карашта булырга өйрәтү.

Бурычлар: 

- Функциональ грамоталылыкны үстерү аша укучыларны тормышка әзерләү;
- төрле систематикага кергән үсемлекләр аларга хас булган характерлы билгеләр турында белемнәр системасын ныгыту;

- дәреслек белән эшләү, анализ ясау, нәтиҗәләр чыгару, фикерләү, күзәтү, чагыштыру күнекмәләрен үстерү;

- фәнне өйрәнүгә кызыксыну уяту, укучыларда үз-үзләренә ышаныч , Туган якның табигатенә сакчыл караш тәрбияләү.
Дәрес тибы: укучыларның белем, осталык һәм күнекмәләрне системалаштыру

Көтелгән нәтиҗәләр:

предмет нәтиҗәләре: билгеләмәләрне аңлатып бирергә өйрәнү; гербарийлар, чәчәк модельләре, таблицалар белән эшләргә өйрәңү. Парлап эшләү процессында үсемлекләрне карап танып белү күнекмәләрен системалаштыру.

Метапредмет нәтиҗәләре:

регулятив: кирәкле мәгълүматны эзләү һәм аерып ала белү, максатка ирешү өчен тәкъдим ителгәннәрдән кирәкле билгеләрне аерып ала белү, хаталарны мөстәкыйль рәвештә төзәтә белү;

танып белү: билгеләмәләргә аңлатма бирү, төрле семьялыкларга кергән үсемлекләр турында мәгълүматларны системага салу.

коммуникатив: мөстәкыйль рәвештә уку проблемасын табу, аны чишү, башкаларны тыңлау, мәсьәләгә үз карашыңны формалаштыру белән бергә башкалар фикерен дә кабул итү, фикерләреңне төгәл һәм хатасыз әйтә белү.

шәхескә кагылышлы нәтиҗәләр: табигать байлыкларына сакчыл карашта булу, уку эшчәнлегендәге уңышлар һәм уңышсызлыкларның хакыйкый сәбәпләрен аңлату.

Укыту методлары: укучы һәм укытучы арасында диалог, укытучы сузе, фотокарточкалар, гербарийлар, биология кабинетындагы табигатькә кагылган стендларны карау, биологик диктант, табышмакларга җавап табу.

Укыту чаралары:

вербаль – әңгәмә, сорау-җавап;

визауль – иллюстрация, таблица, ИКТ-презентация;
техник чаралар – компьютер, проектор, экран

Эш формалары: индивидуаль һәм группада.

Җиһазлау: Шушы темага кызыксынуны көчәйтү өчен гербарийлар, бүлмә гөлләре, альбомнар, открыткалар, чәчәк модельләре, таблицалар, стенд материаллары, табышмаклар, презентация, видеофильм кулланыла. 

Өстәмә әдәбият: «Ботаникадан уку китабы»,  Г.Бәширов «туган ягым – яшел бишек», Ә.Баянов «Сәяхәтнамә» әсәрләре, видеофильм «Табигатьне саклау» https://yandex.ru/video/preview/ 
Дәрес барышы

I. Оештыру өлеше 

- Хәерле көн, укучылар!

Әйдәгез, бер-беребезгә карыйбыз да бер-беребезне елмаеп сәламлибез. Барыгыз да үз урыннарыгызга утырыгыз. Мин сезнең кәефегез күтәренке булуына бик шат. Бүген без сезнең белән бик актив һәм бердәм булып эшләп алырбыз дип ышанам. 

Укучылар дәрес вакытында актив эшчәнлеккә юнәлеш ала.
II. Дәрескә максат һәм бурычлар кую.  Укучыларның уку эшчәнлеген мотивлаштыру.

Дәресне кереш сүз – шигъри юллар белән башлап җибәрәм:

Сахраларда сәйран кылыйк әле,

Хозурланып, барыбыз бергәләп,

Чәчәкләрне сөеп, иркәләп.


Әйе, туган якның табигатенә, аның яшел урманнарына, саф сулы бормалы елгаларына, көмештәй күлләренә, челтерәп аккан чишмәләренә багышлап, хлкыбыз нинди генә җырлар чыгармаган да, шигырьләр, әсәрләр язмаган. Шул әсәрләрнең бер икесен исегезгә төшереп китәм. Гомәр Бәширов «Туган ягым – яшел бишек». Бу әсәрдә мин иң ошаган образ ул ачык чырайлы Бикә карчык образы. Бу образ аша автор туган җиргә мәхәббәт тәрбияли, табигатьнең матурлыгын күрә белергә, аны сакларга өйрәтә. Табигатьне пычрату, аңа саксыз карау иманлы кешеләрдә брчылу уята. 

Табигатьне саклау проблемасы Ә.Баяновның «Сәяхәтнамә» поэмасында күтәрелә. Кешелек дөньясын саклап калырга чакырып, сәяхәтнамәнең ахырын ул болай тәмамлый.

III. Белемнәрне актуальләштерү

Шигъри юллар тыңланыла:

Чаң кагам мин:

- Бар халыклар!

Барлык теләк-гадәтләрне

Буйсындырып бар акылга,

Кул бирегез бер-берегезгә

Җир хакына, яшәү хакына!

Бу шигъри юллар белән язучы үзенең хисләре аша кешеләргә мөрәҗәгать итә, тирә-юнебезгә әйләнеп карарга һәм кешенең җирдәге дуслары турында уйланырга мәҗбүр итә.

1. Безне чолгап алган үсемлекләр дөньясына тиешле дәрәҗәдә игътибар итәбезме соң? 

2. Әйләнә-тирәдә, янәшәдә үсүче үсемлекләрне беләбезме? 

3. Аларның әһәмиятен аңлыйбызмы?


Менә шушы һәм башка сорауларга җавап табу өчен, сезне «Систематикада кунакта» дигән экологик уенга чакырам. Уен барышында күптөрле сорауларга җавап бирергә туры килер.

IV. Белемнәрне гомумиләштерү һәм системалаштыру. Укучыларны гомумиләштерелгән эшчәнлеккә  әзерләү. Тиешле дәрәҗәдә яңадан үзләштерү (үзгәртелгән сораулар белән)

Бирем 1: 

Укытучы: Төрле семьялыкларга керүче һәм «н» хәрефенә бетә торган үсемлекләрнең исемнәрен язарга. (Тюльпан, шалкан, шепкән, суган, карлыган)

Экранда түбәндәге чәчәк төзелеше формуласы күрсәтелә:

К4Т4С6 (4+2)Җ1
Укучыларга сораулар тәкъдим ителә:

1. Формулада кайсы семьялыкка кергән үсемлекләрнең чәчәк төзелеше бирелгән? (Әверенә чәчәклеләр семьялыгы)
2. Бу семьялыкка керүче үсемлекләрне әйтегез (кәбестә, көтүче сумкасы, кыргый торма)
3. Гербарийлардан бу семьялыкка керүче үсемлекләрне аерып алыгыз.

4. Үсемлекләрнең характерлы билгеләрен әйтегез.

5. Аларның кайсылары кеше дару үләне итеп файдалана?

6. Бу семьялыкка керүче культуралы үсемлекләрне санап чыгыгыз.

7. Әлеге үсемлекләр семьялыгының табигатьтә һәм кеше тормышындагы әһәмияте турында сөйләгез.

Укучылар,  сезгә бер рәсем тәкъдим ителә (Рәсем 1 кушымтада) Бу ике үсемлеккә хас булган билгеләрне санап китегез. Алар ябыкорлыклы үсемлекләрнең кайсы классына кертелә? Ни өчен? (Бу сорау Бердәм Дәүләт имтиханында очырый)
Бирем 2. «Серле» тартма күрсәтелә. Анда табышмаклар яшеренгән.  Аларның кайберләре укучыларга тәкъдим ителә:

Алсу битле кыз үсте,

Кызарып җиргә төште (Алма)
Түгәрәк-түгәрәк шар кебек,

Кызыл-кызыл кан кебек;

Әчедер дә татлыдыр,

Йотмыйм дисәң ташлыдыр (Чия)
Озын курай үләндер, кызыл алгка элгәндер.  (Җир җиләге)
Табышмакларның җавапларына карап, укучылар розачәчәклеләр семьялыгы турындагы сорауларга җавап бирергә туры киләчәген төшенәләр.

Сораулар һәм биремнәр:

1. Гербарийлардан, бүлмә үсемлекләреннән бу семьялыкка кергәннәрен күрсәтегез.

2. Аларның чәчәк төзелеше ниниди? Семьялыкның характерлы билгеләрен әйтегез.

3. Мәктәп яны тәҗрибә участогы альбомнарына игътибар итегез: күпчелек үсемлекләр нәрсә өчен үстерелә?

Укучылар күпчелек үсемлекләрнең декоратив һәм җиләк-җимеш үсемлекләре булуы турында әйтәләр. 

Бирем 3. Экология айлыгында үткәрелгән «Парклар маршы», «ЭкоЯз», «14 май – Бөтенроссия урман утырту көне» акцияләрендә эшләгән эшләре белән таныштырып үтәләр. «Табигатьне саклау» дигән видеофильм күрсәтелә, сораулар бирелә: (https://yandex.ru/video/preview/)

1. Борынгы бабаларыбызны табигать турындагы васыяте нинди?

2. Хәзерге табигатьне ни өчен «үлә баручы» табигать дип атыйлар?

3. Табигатьне элекке һәленә кайтару өчен кешеләрдән нәрсә сорала?

4. Кеше үз гомерендә якынча ничә төп агач утыртырга тиеш?

5. Син ничә агач утыртың?

Сорауларның әһәмияте тирәнрәк аңлашылсын өчен, түбәндәге биремнәрне эшләп алабыз (Укучыларда Табигый фәнни функциональ грамоталылыкны үстерү максатыннан һәм дәрес темасына кереш өлеш буларак түбәндәге биремнәр тәкъдим ителә)
Пыяла савыт астындагы тычкан

Текстны укыгыз һәм биремне үтәгез (текст рус телендә бирелә)
Просматривая старые книги, я нашел интересные записи химика Джозефа Пристли. Он писал: «Я взял некоторое количество воздуха, совершенно испорченного дыханием мыши, которая в нем погибла; разделив его на две части, я ввел одну в сосуд с водой, в другую же часть его, также заключенную в сосуд с водой, я ввел ветку мяты. Это было сделано в начале августа 1771г. Через восемь-девять дней я нашел, что мышь прекрасно могла жить в той части воздуха, в которой росла ветка мяты, но моментально погибла в другой части его… В течение семи дней пребывания в сосуде с испорченным воздухом побег мяты вырос почти на три дюйма и, кроме того, на старых ветвях образовалось несколько новых (Рәсем 2 кушымтада)
Бирем 1. Пристли нәтиҗә ясаган: "Хайваннар һаваны "начарайта", үсемлекләр - "яхшырта".

Хәзерге заман күзаллаулар буенча һаваны «начарайту» яки «яхшырту» нәрсәне аңлата?

Бер җавапны сайлап алыгыз. 

А. Сулау процессы вакытында хайваннар кислородны йоталар.

Б. Үсемлекләр фотосинтез процессында углекислый газны йоталар.

В. Үсемлекләр фотосинтез процессында кислород булеп чыгаралар

Г. Санап кителгәннәрнең барысы да.

Бирем 1. «Савыт эчендәге тычкан». 4 нең 1.

Биремгә характеристика: 

Эчтәлекнең өлкәсе: эчтәлекле белем; тере система. 

Контекст: күренешне фәнни яктан аңлату.

Фикерләү эшчәнлеге: күренешне фәнни яктан аңлату.

Авырлык дәрәҗәсе: югары (катлаулы информацияне анализлау) 

Җавап форматы: бер дөрес җавапны билгеләү. 

Бәяләү критериесе:

1 балл – Г варианты алынган. 

0 балл – Башка ответлар. Җавап юк.

Бирем 2. Ни өчен, берникадәр вакыттан соң беренче пыяла савыт астындагы тычкан үлгән, ә икенчесе яшәвен дәвам иткән? 

Шушы рамкага үзегезнең җавапны языгыз.

	


Биремгә характеристика: 

Эчтәлекнең өлкәсе: эчтәлекле белем; тере система. 

Контекст: әйләнә тирә

Фикерләү эшчәнлеге: күренешне фәнни яктан аңлату.

Җавап форматы: җентекле җавап (развернутый ответ) 

Бәяләү критериесе: күренеш яки процессны фәнни яктан аңлату. 
Бәяләү системасы

2 балл Сулау процессында тычкан кислород йота, углекислый газны бүлеп чыгара. Беренче тычканның үлү сәбәбе: кислородның җитешмәвендә, углекислый газның артык булуында. Фотосинтез процессында үсемлекләр углекислый газны йоталар, кислород бүлеп чыгаралар, менә шуның өчен икенче тычкан яшәвен дәвам иткән. 

1 балл:  Сулау процессында тычкан кислород йота, углекислый газны бүлеп чыгара дип әйтелгән булса.

0 балл:  Җавап юк.

Бирем 4. Укучыларга «Гөлләр патшасында» уены тәкъдим ителә.

Укытучы: Көннәрдән беркөнне «гөлләр патшасы» - роза чәчәге, үз тирәсенә барлык лаләләрне җыеп, киңәшмә үткәрергә, үзләренә карата кешеләрнең мөнәсәбәтен белергә теләгән. Роза тирәсенә бу семьялыкка кергән нинди үсемлекләр җыелыр? (Тактаның уртасына зур һәм төсле итеп ясалган роза чәчәге куела) Һәр укучы, үзенә бирелгән төсле рәсемнәр, фотокарточкалар арасыннан тиешле үсемлекне табып, тиз генә тактага роза чәчәге рәсеме тирәсенә урнаштыра бара. Укучылар мәктәп яны тәҗрибә участогында бу семьялыкка кергән нинди үсемлекләр үстерлүләре, табигатькә экскурсиягә чыкканда кайсыларын очратулары турында сөйлиләр.

Бирем 5. «Табигатькә сәяхәт (экскурсия)» дигән уен тәкъдим ителә. Укучыларга сәяхәтнең һәр тукталышы («Аланлык», «Яфраклы урман», «Басу», «Лицей бакчасы», «Буа», «Наратлык») күрсәтелә. Шул тукталышларда күпләп үсә торган үсемлекләрнең исемнәрен укучылар карточкаларга язып бирәләр.

Укытучы: Ял вакытларында без табигать кочагында булырга омтылабыз, аның саф һавасын суларга, аланлыкларында утырып ял итәргә яратабыз.


Чыннан да, табигать кочагында булганда, тормышның төрле вак-төякләреннән арынасың, ничектер, гадиләнеп тә китәсен. Сине матур хисләр, уйлар биләп ала. Кычкырып бер җырлыйсы, бар күбәләкләре белән уйныйсы, җиләкләреннән, чишмәләренең саф суларыннан авыз итәсе килә. Кечкенәдән үк Җир-ананың туфрагында яланаяк йөрергә, суларында коенырга яратабыз, кошларның сихри моңнарын тыңлыйбыз. Чәчәкләр җыябыз, тәкыялар үрәбез. Бәйрәмнәрдә төрле чәчәкләрдән ясалган букетлар ясап бер-беребезне сөендерәбез. Чәчәк бәйләме ясауның да үзенен сере бар икән. Мин сезгә БДИ да очырый торган сорау тәкъдим итәм, шул сорауга җавапны бергәләп эзләп карыйк әле.

Сорау: Билгеле булганча, роза һәм канәфер (гвоздика), нәркис (нарцисс) һәм күгәрчен күзе (незабудка), роза һәм резеда чәчәкләре җыелмасыннан букет ясарга ярамый (чәчәкләре шиңә, хуш исләрен югалталар). Ландыш чәчәге кергән букет күп үсемлекләрне һәлакаткә китерә. Ни өчен шулай? Үсемлекләр тормышында бу күренешнең әһәмияте нинди?

V. Белем һәм осталыкларны яңа ситуациядә куллану.
Практик эш: Гербарийлар буенча үсемлекләргә кыскача морфологик характеристика бирергә. 

Класс дүрт төркемгә бүленә, һәр төркемгә пасленчалар семьялыгына кергән үсемлек гербарийлары бирелә (томат, борыч, баклажан, петуния). Таблица тутыралар.

	Морфологик билгеләр
	Характеристика

	Яшәү формасы: 

- агач

- куак

- үлән
	

	Тамыр системасы
	

	Яфрак формасы

Яфрак сеңерчәләнүе

Яфракның урнашуы
	

	Чәчәк төркеме
	

	Чәчәк формуласы
	

	Җимеш тибы
	

	Семьялыгы
	


 Практик эшнең нәтиҗәләрен тикшерү. Нәтиҗә ясау. Укучылар үз эшчәнлекләренә анализ ясыйлар, белемнәрне гомумиләштерәләр, нәтиҗә ясыйлар.

Нәтиҗә ясаганнан соң, түбәндәге сораулар бирелә:

1. Пасленчалар семьялыгындагы агулы үсемлекләр.

2. Агулану билгеләре, беренче ярдәм күрсәтү.

3. Таблицадан тилебәрән, миңгерәткеч (дурман) үсемлекләрен күрсәтегез.

Укытучы: Укучылар – «систематикада кунакта». Матур итеп үрелгән җыйнак кәрзин эченә төрле үсемлек җимешләре, орлыклары салынган. Бер укучы шуларны өләшеп чыга. Сорауларга җавап алына:

1. Җимеш һәм орлыклар нинди семьялыкка кергән үсемлекләрнеке?

2. Иң зур жимеш кайсы үсемлекнеке?

3. Соңгы сорауга җавап бирү өчен, өстәмә әдәбият – «Ботаникадан уку китабы»ның кайбер бүлекләре белән танышырга кушыла. (Укучылар кокос пальмасының җимешләре турында мәгълүмат алалар)

VI. Үзләштерү дәрәҗәсен тикшерү, җибәрелгән хаталар буенча фикерләшү һәм аларны төзәтү.
Биологик диктант яздырыла. Укучыларның белеме җавап-карточкалар ярдәмендә тикшерелә: 

	Җимеше кузак
	Көнбагыш

	Суганчадан үрчи
	Ландыш

	Чәчәге күбәләкне хәтерләтә
	Тюльпан

	Җимешләре вак чикләвекчекләр
	Кыргый торма

	Чәчәк төркеме кәрзин
	Борчак

	Орлык яралгысы бер өлешле
	Гөлҗимеш

	Тамыры чук
	Вика

	Сабагы салам
	Карга борыны

	Яфраклары кайрыйсыман
	Арыш


Экранда биологик диктантның җаваплары чыгарыла. Укучылар бер-берсенең карточкалары белән алмашып экрандагы җаваплары белән чагыштыралар.

Җаваплары тикшерелә, ясаган хаталар турында фикер алышына.

VII. Рефлексия (дәрескә нәтиҗә ясау).
Кабинеттагы «Табигать – туган йортыбыз» дигән стендка игътибар иттерелә, андагы цитаталар укытыла:

«Табигать – тереклек чыганагы. Аның байлыкларын саклау һәм арттыру – мөһим бурыч».

«Табигать безне җылыта, ашата, эчертә, киендерә һәм сәламәтлегебезне саклый. Ул – туган илебез, туган йортыбыз да».

«Балыклар өчен саф су кирәк – сулыкларны саклыйк. Урманнарда, далаларда төрле кыйммәтле киек-җәнлекләр бар; урман, дала, тауларны саклыйк».

Укытучы: Димәк, тере табигатьнең, үсемлекләрнең әһәмиятен белән торып, аларның яшәү рәвешен өйрәнмәү, яшел дусларыбызның һәлак булуына юл кую, чәчәкләрне күпләп өзү, агачларны сындыру, йолкып ташлау – гафу ителмәслек эш булыр иде. Һәр кеше табигатькә чыкканда, кабинеттагы стендка язылганнарны истән чыгармаска тиеш (урманда үз-үзеңне тоту кагыйдәләре).
Укучыларга үсемлекләр тормышын һәм тереклек итү шартларын өйрәнгән кешенең генә табигатьне тирәнтен ярта һәм һәрчак аның тугырыклы сакчысы була алуы турында әйтелә.

Дәрескә йомгак ясала, эшләнгән барлык эшләр анализлана; укучыларның белемнәрен бәяләп, тиешле билгеләр куела. Актив катнашучыларга рәхмәт белдерелә.


Кушымта 1

